
Publizitatea behin eta berriz azaltzen da gure eguneroko bizitzan. 
Iragarkiak ez dira telebistan agertzen soilik, irratian, kalean, 
autobusetan, egunkarietan … ere presente baitaude. Publizitateak 
funtzio desberdinak bete ditzake, hala nola, entretenitzea, 
informatzea, baina batez ere ikuslearen arreta bereganatzea eta 
publikoa komunikazioaren bitartez konbentzitzea dira bere funtzio 
nagusiak. Horrela, bere helburu nagusia beteko litzateke, 
produktua saltzea. 

 


